
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Rønne, Danmark: Cata estate le

nave regal danese, Dannebrog

(appellate secundo le nomine del

bandiera danese), visita con le familia

regal un parte de Danmark in un

cruciera de estate. In tote le citates al

quales illo face scala, un mar de

daneses afflue pro celebrar le

arrivata. Le presente Dannebrog (il ha

habite un anterior) ha navigate pro le

familia regal desde 1932. Illo es

75,58 metros longe, 10,42 metros

large e 3,90 metros profunde in le

aqua. Desde 1932 Dannebrog ha

navigate plus que 400.000 millias

marin in Danmark, Groenlandia, le

Insulas Feroe e multe portos europee

e transatlantic. Ecce illo in Rønne, le

capital del insula danese Bornholm.

Texto e photo: Thomas Breinstrup

Questiones

1. Proque vide on le nave regal in Rønne sur le

photo?

2. De ubi veni le nomine del nave regal?

3. Ha Dannebrog sur le photo sempre transportate le

familia regal in lor viages?

4. Describe le motivo del photo, per favor?

5. Ubi ha navigate Dannebrog durante le annos?


